
	ՀՀ ֆինանսների նախարարություն
	«Հայաստանի Հանրապետության կառավարության 2019 թվականի մայիսի 10-ի N 552-Ա որոշման մեջ փոփոխություն կատարելու մասին» ՀՀ կառավարության որոշման նախագծի կապակցությամբ դիտողություններ և առաջարկություններ չկան։
ՀՀ կառավարության 2019թ. սեպտեմբերի 26-ի N 1308-Ա որոշումը արդեն իսկ ունի 7-րդ կետ, և ներկայացված նախագիծը չի համապատասխանում «Նորմատիվ իրավական ակտերի մասին» օրենքի 14-րդ հոդվածի 5-րդ և 11-րդ մասերի պահանջներին,
Նախագծի 1-ին կետն անհրաժեշտ է համապատասխանեցնել վերոհիշյալ օրենքի 18-րդ հոդվածի 6-րդ մասի դրույթներին:

	Ընդունվել է ի գիտություն
	«Հայաստանի Հանրապետության կառավարության 2019 թվականի սեպտեմբերի 26-ի N 1308-Ա որոշման մեջ լրացումներ կատարելու մասին»  ՀՀ կառավարության որոշման նախագիծը հանվել է շրջանառությունից։

	ՀՀ տարածքային կառավարման և ենթակառուցվածքների նախարարություն
	«Հայաստանի Հանրապետության կառավարության 2019 թվականի մայիսի 10-ի N552-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
[bookmark: _GoBack] «Հայաստանի Հանրապետության կառավարության 2019 թվականի սեպտեմբերի 26-ի N1308-Ա որոշման մեջ լրացումներ կատարելու մասին»  ՀՀ կառավարության որոշման նախագծի վերաբերյալ հայտնում ենք, որ  նշված որոշման նախագծի ընդունման անհրաժեշտությունը չկա, քանի որ ՀՀ կառավարության 2019 թվականի սեպտեմբերի 26-ի N1308-Ա որոշման 12-րդ կետով հստակ սահմանված է՝ «Քաղաքաշինության, տեխնիկական և հրդեհային անվտանգության տեսչական մարմնի ղեկավարին՝ սույն որոշումն ուժի մեջ մտնելուց հետո ՀՀ կառավարության 2005 թվականի փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն որոշման N 1 հավելվածի 5.18-րդ կետում նշված ավտոմեքենաների սահմանաչափը գերազանցելու դեպքում գերազանցող մեքենաները մեկամսյա ժամկետում ներկայացնել օտարման»։
Հաշվի առնելով վերը նշվածը՝ առաջարկում ենք «Հայաստանի Հանրապետության կառավարության 2019 թվականի սեպտեմբերի 26-ի N1308-Ա որոշման մեջ լրացումներ կատարելու մասին» ՀՀ կառավարության որոշման նախագծի հավելվածի ցանկում ներառված տրանսպորտային միջոցների օտարման գործընթացը կազմակերպելու նպատակով Պետական գույքի կառավարման կոմիտե ներկայացնել նշված տրանսպորտային միջոցների գնահատման համար անհրաժեշտ ելակետային տվյալների փաթեթը՝ ՀՀ պետական գույքի կառավարման նախարարության 04.09.2001թ. «Մասնավորեցվող պետական գույքի գնահատման համար անհրաժեշտ ելակետային տվյալների փաթեթը հաստատելու մասին» N223-Հ հրամանով հաստատված ձևերին համապատասխան, ինչպես նաև տեղեկանք տրանսպորտային միջոցների տեխնիկական վիճակի վերաբերյալ և տեխնիկական անձնագրերի պատճենները։
	Ընդունվել է
	«Հայաստանի Հանրապետության կառավարության 2019 թվականի սեպտեմբերի 26-ի N 1308-Ա որոշման մեջ լրացումներ կատարելու մասին»  ՀՀ կառավարության որոշման նախագիծը շրջանառությունից հանվել է։
Տրանսպորտային միջոցների օտարման գործընթացը կազմակերպելու նպատակով նախապատրաստվում է նշված տրանսպորտային միջոցների գնահատման համար անհրաժեշտ ելակետային տվյալների փաթեթ՝ Պետական գույքի կառավարման կոմիտե ներկայացնելու համար։



